
				ଏହି ପୃଷ୍ଠାଟି ବୈଧ ହୋଇସାରିଛି


୪ର୍ଥ ଛାନ୍ଦ

ରାଗ - କେଦାର

(କେଦାର ଚକ୍ରକେଳୀ ବାଣୀରେ ଗାଇବ)


ଏଥୁ ଅନନ୍ତରେ ଶୁଣ ସୁଜନ

ଚାଟ ଇଚ୍ଛାବତୀ ରସ ବିଧାନ ।୧।

ରାଜା ଶୁଣିଣ ମହା କୋପ କଲା,

ନଗ୍ର ଦୋସାଧୁ ୧ ଚାହିଂ ଆଂଗ୍ୟା ଦେଲା ।୨।

ତୁହୋ ରତି ଚୋରକୁ ଧରିନେବୁ,

ନେଇ ନଗ୍ରପ୍ରାନ୍ତେ ୨ ଶିର ଛେଦିବୁ ।୩।

ୟେଡେ ଗରବ ତାହାର ହୋଇଲା,

ୟେକ କାଠି ମେଢ଼କୁ ସେ ଗମିଲା ।୪।

ଭଲା ଦୋସାଧୁ ପଣେ ରାଜ୍ୟେ ଥାଉ,

ଛିଦ୍ର କଥାମାନ ମୋତେ ନ କହୁ ।୫।

ଶୁଣି ଦୋସାଧୁ ପାୟେ ପଡ଼ି ଶୋଈଂ,

ଆଂଗ୍ୟା ପ୍ରମାଣେ ଚୋର ଧରିବଈଂ ।୬।

ୟେତେ ବୋଲି ଭାଳଈ ନିରନ୍ତର,

ଚୋର ଖୋଜିବି କେବଣ ପ୍ରକାର ।୭।

ୟେ ନଗ୍ର କଟକରେ ଚୋର ନାହିଂ,

ସ୍ତିରୀ ନବରେ ଚୋର ଥିବ ରହିଂ ।୮।





୧। ଦୋସାଧୁ = କଟୁଆଳ ବା ନଗର ରକ୍ଷକ ।

୨। ନ ପାନ୍ତେ (ପୋଥିପାଠ)

